
ᑎᑎᕋᖅᑐᖅ 

ᑖᒪᔅ ᐊᖑᑎ ᔮᓐᔅᑕᓐ
ᑎᑎᖅᑐᒐᖅᑐᖅ 

ᐊᒦᐅᓪ ᓵᓐᑦᓚᓐᑦ



ᐅᓪᓗᑦᑎᐊᕚᓗᒃ ᐅᑭᐅᒃᑯᑦ. ᐊᐱᕋᑖᖅᓯᒪᓪᓗᓂ. ᓇᑦᑎᐅᑉ 
ᐱᖃᑎᖏᑦ ᐊᓃᙳᐊᖅᑐᐃᓐᓇᐅᓪᓗᑎᒃ ᖁᕕᐊᓱᒃᑐᑎᒃ. 
ᐊᐳᒻᒥ ᐆᒪᔪᖖᒍᐊᓕᐅᖅᑐᑎᒃ, ᒥᓪᓘᑎᓪᓗᑎᒡᓗ.

ᓇᑦᑎ ᐱᙳᐊᕈᒪᒋᓪᓗᓂᑦᑕᐅᖅ.

“ᐊᑖᑕ, ᐊᓃᖖᒍᐊᕆᐊᖅᑐᕈᓐᓇᖅᐳᖓ 
ᐱᖖᒍᐊᕆᐊᖅᑐᕐᓗᖓ?” ᓇᑦᑎ ᐊᐱᕆᓪᓗᓂ ᐊᑖᑕᒥᓄᑦ.

“ᐄ, ᑭᓯᐊᓂ ᖃᓗᕋᓚᐅᕐᓗᑎᑦ ᐊᑐᕆᐊᒥᒃ,” ᐊᑖᑕᖓ 
ᐅᖃᖅᑐᓂ.

ᓇᑦᑎ ᖁᓅᒻᒥᖅᑐᓂ. “ᑭᓯᐊᓂ ᐊᑯᓂᐊᓘᖖᒍᓱᒃᑐᖅ! 
ᐱᖃᑎᓕᒫᒃᑲ ᐱᖖᒍᐊᓕᕇᑦᑐᑦ,” ᐅᖃᖅᑐᓂ.

“ᐱᖃᑎᒋᓂᐊᕆᕙᑎᑦ ᖃᓗᕋᕇᖅᓯᒪᓕᑐᐊᖅᑲᑦ 
ᐊᑐᕆᐊᕗᑦ,” ᐊᑖᑕᖓ ᐅᖃᖅᑐᓂ.

ᓇᑦᑎ ᐊᓂᖅᓴᐅᒥᓪᓗᓂ. ᖃᐅᔨᒪᓪᓗᓂ ᐊᑖᑕᖓ 
ᐱᑐᐃᓐᓇᐅᖖᒋᑦᑐᖅ. ᐊᓂᓪᓗᓂ ᐊᒻᒪᓗ ᖃᓗᕋᕆᐊᓯᓪᓗᓂ.

ᐱᖃᑎᒃᑲᖃᐃ ᐃᑲᔪᕈᒪᓂᐊᖅᑐᑦ ᐅᕙᓐᓂᒃ, ᓇᑦᑎ ᐃᓱᒪᓪᓗᓂ.

ᐊᓱᐃᓪᓛᓕ, ᓇᑦᑎᐅᑉ ᐱᖃᑎᖓ ᑕᖁ ᖃᐃᓪᓗᓂ 
ᐃᓄᖅᑭᒃᓴᕆᐊᖅᑐᖅᑐᓂ.

“ᐊᐃᖓᐃ, ᓇᑦᑎ! ᐱᖖᒍᐊᖃᑕᐅᒋᐊᖅᑐᕆᑦ ᐅᕙᑦᑎᓐᓂᒃ! 
ᒥᓪᓘᑎᓂᐅᓴᔪᒍᑦ ᐊᐳᒻᒧᑦ,” ᐅᖃᖅᑐᓂ ᑕᖁ.

ᓇᑦᑎ ᐊᓂᖅᓴᐅᒥᓪᓗᓂ. “ᐱᖖᒍᐊᖃᑕᐅᔪᓐᓇᖖᒋᑦᑐᖓ 
ᖃᓗᕋᕇᓚᐅᖖᒋᓐᓂᓐᓂ ᒪᓐᓇ ᐊᐳᑦ,” ᐅᖃᖅᑐᓂ.

ᑕᖂᑉ ᐊᐳᑎᓕᒫᖅ ᑕᑯᓪᓗᓂᐅᒃ. “ᐅᐃ, 
ᐱᔭᒃᓴᖃᕕᔾᔪᐊᖅᑐᑎᑦ ᓱᓕ!” ᑕᖁ ᐅᖃᖅᑐᓂ.

“ᐃᓛᒃ. ᐱᖖᒍᐊᕈᓐᓇᖅᓯᕈᓘᔭᕆᕗᑎᑦ,” ᓇᑦᑎ ᐅᖃᖅᑐᓂ.

“ᐃᓛ, ᐱᔭᕇᕈᕕᑦ ᐃᓚᒋᔭᐅᓂᐊᖅᑯᑎᑦ!” ᐅᖃᖅᑐᓂ 
ᑕᖁ, ᐅᓪᓚᓕᖅᑐᓂ ᐱᖃᑎᒌᓐᓄᑦ.

ᓇᑦᑎ ᕿᓇᖖᒐᕈᔪᒃᑐᓂ ᖃᓗᕋᓕᖅᑭᒃᑐᓂ.

ᐅᐊᑦᑎᐊᕉᓕᕐᒪᑦ, ᐅᑲ ᓇᑦᑎᕐᒨᖅᑐᓂ.

“ᖃᓄᐃᓕᖅᑲ ᖃᓗᕋᖅᑕᐃᑦ?” ᐅᑲ ᐊᐱᕆᓪᓗᓂ.

“ᓱᓕ ᐱᔭᒃᓴᖃᕕᔾᔪᐊᖅᑐᖓ. ᐊᑯᓂᐊᓘᓕᖅᑐᖅ ᐅᐱᓐᓇᕋᓂ 
ᐃᓄᑑᔾᔨᔪᖓ,” ᓇᑦᑎ ᐅᖃᖅᑐᓂ.

“ᐊᑏ, ᐱᔭᕇᓵᓕᕆᑦ! ᐊᖏᔪᐊᓗᖕᒥᒃ ᐊᐳᒻᒥᑦ 
ᐆᒪᔪᖖᒍᐊᓕᐅᕐᓂᐊᖅᑐᒍᑦ!” ᐅᑲ ᐅᖃᖅᑐᓂ.

ᓇᑦᑎ ᓂᖖᒐᑉᐸᓪᓕᐊᓪᓗᓂ. 
“ᑕᖃᓯᒪᓗᐊᑐᐃᓐᓇᕆᐊᖃᓕᖅᑐᖓ ᐱᔭᕇᕋᓗᐊᕈᒪ 
ᐱᓕᕆᐊᓐᓂᒃ,” ᐅᖃᖅᑐᓂ.

“ᐅ. . .” ᐅᖃᖅᑐᓂ ᐅᑲ. “ᑕᐃᒪᐃᓐᓂᐊᖖᒋᓚᖅᑐᖅ!”

“ᐃᒻᒪᖃ ᑕᐃᒪᐃᒃᑲᔭᖖᒋᑦᑐᖓ ᐃᑲᔪᖅᑎᖃᖅᑲᐅᒍᒪ,” 
ᓇᑦᑎ ᓂᓪᓕᐊᕌᕐᔪᒃᑐᓂ ᐅᑲ ᒥᓯᒃᑕᖅᑐᓂ 
ᕿᒪᕉᑎᕙᓪᓕᐊᑎᓪᓗᒍ.

ᓇᑦᑎᐅᑉ ᖃᓗᕋᖅᑕᓂ ᐊᕝᕙᖅᓯᔭᕋᓗᐊᖓ. ᐱᖃᑎᓂ 
ᑕᑯᒐᒥᒋᑦ ᐃᓪᓚᕋᓚᑦᑎᓪᓗᒋᑦ ᐱᖖᒍᐊᖅᑎᓪᓗᒋᓪᓗ. 
ᓂᖖᒐᓕᖅᑐᓂ. ᓱᒻᒪᒃᑭᐊᕐᖓᐃ ᐃᑲᔪᕋᓱᖖᒋᓚᑦ? 
ᐃᓱᒪᓪᓗᓂ.

ᓂᖖᒐᑉᐸᓪᓕᐊᒐᒥ ᓂᖖᒐᑉᐸᓪᓕᐊᑐᐃᓐᓇᓕᖅᑐᓂ 
ᖃᓗᕋᖅᑐᓂ.

ᑕᖁ ᐅᑲᓗ ᐅᑎᖅᑐᑎᒃ ᖃᐅᔨᒋᐊᖅᑐᑎᒃ ᓇᑦᑎᒥᒃ.

“ᓱᓕ ᐱᔭᕇᖖᒋᓚᑎᑦ?” ᑕᖁ ᐊᐱᕆᓪᓗᓂ.

“ᐱᔭᕇᖅᑑᔮᕋᒪ?” ᓂᖖᒐᐅᒪᕈᔪᒃᑐᓂ ᓇᑦᑎ ᑭᐅᓪᓗᓂ.

ᑕᖁ ᐅᑲᓗ ᑕᑯᓴᖃᑦᑕᐅᑎᓪᓗᑎᒃ. ᓇᑦᑎ 
ᓂᖖᒐᐅᒪᔾᔮᓱᕆᕋᑖᖏᒃᑲᓗᐊᕐᒪᒍ.

“ᓱᒐᕕᑦ ᓇᑦᑎ?” ᐅᑲ ᐊᐱᕆᓪᓗᓂ. “ᐅᕙᑦᑎᓄᑦ ᓂᖖᒐᐅᒪᒐᕕᑦ?”

“ᐊᒃᑲᐃ, ᐃᓕᖕᓄᑦ ᓂᖖᒐᐅᒪᖖᒋᓚᖓ. 
ᐱᖖᒍᐊᕆᐊᖅᑐᑲᓐᓂᑐᐃᓐᓇᕆᑦ. ᐱᔭᒃᓴᖃᕕᔾᔪᐊᕋᒪ,” ᓇᑦᑎ 
ᐅᖃᖅᑐᓂ. ᖃᓗᕋᐃᓐᓇᑐᐃᓐᓇᖅᑐᓂ.

21



ᑕᕐᑯ ᐅᑲᓗ ᖃᓄᖅ ᑭᐅᔭᕆᐊᒃᓴᖅ ᓇᓗᓪᓗᑎᒃ. 
ᓇᑦᑎ ᐅᖃᖅᑐᓂ ᓂᖖᒐᐅᒪᖖᒋᑦᑐᖓ, ᑭᓯᐊᓂ 
ᓂᖖᒐᐅᒪᔫᔮᖅᑐᓂ.

“ᓂᖖᒐᐅᒪᖖᒋᓪᓚᑦᑖᕋᓗᐊᖅᐱᑦ?” ᑕᖁ ᐅᖃᖅᑐᓂ.

ᓇᑦᑎ ᖃᓗᕋᕈᓐᓃᑲᐃᓐᓇᖅᑐᓂ ᐃᓱᒪᒃᓴᖅᓯᐅᑲᐃᓐᓇᖅᑐᓂ 
ᕿᓚᒥᕈᓗᒃ. “ᐃᓛᖃᐃ, ᓂᖖᒐᐅᒪᔪᖓ,” ᓇᑦᑎ ᐅᖃᖅᑐᓂ.

22



23



24



“ᐱᖖᒍᐊᕈᒪᑐᐃᓐᓇᖅᑐᖓ, ᑭᓯᐊᓂᓕ ᒪᓐᓇᓕᒫᕌᓗᒃ 
ᐱᔭᒃᓴᕆᒐᒃᑯ. ᐱᓕᕆᔪᐊᓗᑐᐃᓐᓇᐅᓕᖅᑐᖓ 
ᐅᐱᓐᓇᕋᓂ ᐃᓄᑑᔾᔨᔪᖓ,” ᓇᑦᑎ ᐅᖃᖅᑐᓂ.

“ᐃᑲᔪᖅᑕᐅᔪᒪᕖᑦ?” ᐅᑲ ᐊᐱᕆᓪᓗᓂ.

“ᐄ, ᓱᒃᑲᓕᓂᖅᓴᐅᓂᐊᖅᑐᖅ ᐱᓕᕆᖃᑎᒌᒃᑯᑦᑕ,” 
ᑕᖁ ᐅᖃᖅᑐᓂ.

ᓇᑦᑎ ᖁᖓᓕᖅᑐᓂ. “ᐃᑲᔪᕋᔭᖅᐱᖖᒐ, 
ᓂᖖᒐᐅᒪᕕᒋᖅᑲᐅᒐᓗᐊᕋᒃᑭᑦ?” ᐊᐱᕆᓪᓗᓂ. 

“ᐊᒃᓱᐊᓗᒃ!” ᐅᑲ ᐅᖃᖅᑐᓂ.

“ᐊᐱᕆᑐᐃᓐᓇᕆᐊᖃᖅᑐᑎᑦ!” ᑕᖁ ᐅᖃᖅᑐᓂ.

ᓇᑦᑎ ᐊᑲᐅᔪᓐᓃᖅᐸᓪᓕᐊᓕᖅᑐᓂ ᐱᖃᑎᖏᓐᓄᑦ 
ᓂᖖᒐᖕᓂᕆᖅᑲᐅᔭᒥᓂᒃ.

26



27



28



“ᓂᕆᐅᖅᑲᐅᒐᓗᐊᕋᒪ ᐃᑲᔪᖅᑕᐅᓂᐊᕆᐊᒃᓴᖅ 
ᑕᑯᒐᕕᑦ ᐱᓕᕆᐊᒃᓴᓐᓂᑦ.” ᓇᑦᑎ ᐅᖃᖅᑐᓂ. 
“ᐊᐱᕆᓪᓗᐊᖅᑲᐅᒐᓗᐊᕋᒪ ᐃᑲᔪᖅᑕᐅᔪᒪᓗᖓ 
ᓂᖖᒐᖖᒋᖔᕐᓗᖓ.”

“ᐄ, ᖃᐅᔨᒪᖅᑲᐅᖖᒋᓐᓇᒪ ᐃᑲᔪᖅᑕᐅᔪᒪᔭᕆᐊᒃᓴᕕᑦ,” 
ᐅᖃᖅᑐᓂ ᐅᑲ.

ᑕᖁ ᐅᑲᓗ ᖃᓗᕋᐅᒥᑦ ᑎᒍᓯᓪᓗᑎᒃ ᐃᑲᔪᕆᐊᓯᓪᓗᑎᒃ 
ᓇᑦᑎᕐᒥ. ᑲᑐᔾᔨᓕᕋᒥᒃ ᖃᓗᕋᖅᑐᑎᒃ ᕿᓚᒥᕈᓗᒃ ᐱᔭᕇᖅᑐᑎᒃ! 

ᐱᒃᑯᒍᓱᒃᑐᑎᒃ ᐊᑐᕆᐊᕐᒥ ᖃᓗᕋᕋᑖᖅᑕᒥᓂᒃ. ᑕᕝᕙᓕ 
ᓇᑦᑎ ᒥᓗᕆᐊᖅᑕᐅᑲᓪᓚᒃᑐᓂ ᐊᐳᒻᒧᑦ ᑐᓄᐊᓂᑦ, ᐅᑲᐅᑉ 
ᒥᓗᕆᐅᔾᔭᖓ ᓇᑦᑎ ᑕᑯᓐᓇᖖᒋᓐᓂᖓᓂ.

ᓇᑦᑎ ᖁᖓᑦᑐᓂ ᐊᐳᒻᒥᓪᓗ ᑎᒍᓯᓪᓗᓂ. “ᒥᓗᕐᓂᐊᕆᒃᑭᑦ!” 
ᐅᑲᕐᒧᑦ ᓂᓪᓕᖅᑐᓂ ᐱᒋᐊᓯᒐᒥ ᐃᓪᓚᖅᑐᓂ.

ᓇᑦᑎ ᖁᕕᐊᑦᑐᓂ ᐅᑲ ᑕᖁᓗ ᐃᑲᔪᖅᑲᐅᓂᖏᓐᓂᒃ 
ᐱᖖᒍᐊᖃᑕᐅᓂᐊᕋᒥ. ᑕᐃᒪᐃᒃᑲᓐᓂᕆᐊᖃᓕᕈᓂ, 
ᐃᑲᔪᖅᑕᐅᔪᒪᓗᓂ ᐊᐱᕆᓛᓕᖅᑐᖅ.

ᓇᑦᑎ ᐊᑯᓂᒍᓱᐊᓪᓗᓂ ᐊᓃᕋᔭᖃᑎᖃᕐᓂᐊᕋᒥ ᐱᖃᓐᓇᕆᔭᖏᓐᓂᒃ, ᑭᓯᐊᓂ ᓯᕗᓪᓕᕐᒥ 
ᖃᓗᕋᕆᐊᖃᕐᒪᒍ ᐊᖅᑯᑎᖓᑦ. ᓇᑦᑎ ᖃᓗᕋᐃᓇᖅᑐᓂ ᖃᓗᕋᐃᓐᓇᖅᑐᓂ. ᐱᖃᓐᓇᕆᔭᖏᑦ 
ᖁᕕᐊᓱᐊᑦᑎᐊᖅᑐᑦ ᐱᖃᑕᐅᑎᓐᓇᒍ! ᐃᑲᔪᕈᒪᓗᑎᒃ ᐅᖃᖅᐸᑕ, ᖃᓗᕋᕇᕋᔭᓕᖅᑲᐅᔪᖅ, 
ᓇᑦᑎ ᐃᓱᒪᓪᓗᓂ. ᓇᑦᑎ ᖃᓗᕋᖅᐸᓪᓕᐊᓪᓗᓂ ᓂᖖᒐᑉᐸᓪᓕᐊᑐᐃᓐᓇᖅᑐᓂ. ᓇᑦᑎ 
ᐊᐱᕆᔪᓐᓇᖅᓯᓂᐊᖅᐸ ᐱᖃᓐᓇᕆᔭᒥᓂᒃ ᐃᑲᔪᖅᑕᐅᔪᒪᓗᓂ?

